
sedeng sabetoelnja siapa perna intip perdjalanannja satiap hari — dari pagi sampe tengahari dan dari sore sampe malam — lantes bisa taoe, tjoemah lima procent dari temponja digoenaken boeat oeroesan dienst, sedeng jang 95% ada boeat pasang omong, mengobrol di roemah-roemah dari kenalannja, di restaurant atawa di koffie-huis, rondain hotel-hotel boeat bertjanda sama boenga-boenga raja, tengok roemah-roemah hina dan tempat perdjoedian gelap, dan laen-laen lagi jang membri hatsil dan kasenangan padanja. Dan ini semoea oleh Tan Tjo Lat dianggep ada „pakerdjaän dienst“ jang bikin ia djadi sanget ripoeh satenga mati, hingga orang-orang jang tida taoe bisa merasa kagoem atas iapoenja kaoeletan bekerdja dan karadjinan, sedeng orang jang kenal baek kwaliteitnja djadi tersenjoem dan merasa djemoe.

Betoel sekali nasehatnja orang-orang berboedi, aken berhati-hati pada siapa jang gemer gemborin kapandean, kabaekan hati dan djasa-djasa, kerna dari 100 orang-orang begitoe, ada 99 jang „kosong“ dan bermoraal berdjad. Saorang jang sasoenggoehnja pande, dermawan dan bikin banjak pahala, tida oesah iboek aken siarken itoe pada

